
 
 
 
 

 

 

 

 

 

Doen altyd ‘n klein bietjie meer as wat van jou verwag word 

15 Augustus 2025 

 
OMSENDBRIEF 21/2025 

 
Geagte ouers, leerders en Bonnievalers 

 
 

1. Rugby:   Baie geluk aan Luan du Toit wat opgeneem is in die o.12-Langeberg-rugbyspan wat Maandag 11 

Augustus aan die Noord-Boland-proewe gaan deelneem. Ons is baie trots op jou! 

 

2. Interskole: Op Saterdag 23 Augustus besoek HS Franschoek se laerskool- en hoërskoolspanne ons vir ons 

interskole-uitdaging. Reëlings en ’n program sal spoedig deur ons sportorganiseerders deurgegee word. Ons 

vra om verskoning dat dit ’n bietjie langer geneem het as ander jare; daar was logistieke uitdagings rondom 

HS Franschoek se vervoer. Te danke aan ’n groot borgskap deur mnr. James Noble van Noble’s Transport 

is die probleem opgelos. Ons sê opreg dankie vir mnr. Noble vir u ondersteuning. Noble’s maak die Bonnies 

en die Bonnievale-gemeenskap baie dankbaar en baie trots! Inligting oor volgende week se Geesweek is op 

die WhatsApp-groepe van die skool en sosiale media gestuur. Ons sien baie uit na al die aktiwiteite en gaan 

GROOT volgende week! 

 
3. Verkiesing:   Die Onafhanklike Verkiesingskommissie (IEC) kom op Maandag 25 Augustus ’n inligtingsessie 

vir ons hoërskoolleerders in die saal aanbied. Deur die loop van die oggend sal leerders wat 16 jaar en ouer is 

kans kry om as kiesers te registreer. Hoewel hulle eers mag deelneem aan verkiesings wanneer hul 18 is, kan 

hulle reeds vanaf 16 registreer. Maak gebruik van die geleentheid en bring ’n ID saam skool toe as jy 16 of 

ouer is. Die Verkiesingskommissie is ’n onafhanklike organisasie en daar sal geen politieke partye betrokke 

wees nie. Partypolitiek word nie by skole toegelaat nie. 

 
4. Aktiwiteite: Die volgende datums is belangrik: 

 

Vr. 15 Aug. SBL vergader 13:00 

Sa. 16 Aug. Hoërskoolsport vs. Curro Hermanus (weg) 

 Kwartaal 3, Week 5 

Ma. 18 Aug. Interskole Geesweek begin (inligting is via WhatsApp-graadgroepe deurgegee) 

Aansoeke vir 2026 (gr. 2 tot 7 en gr. 9 tot 12) sluit. 

Gr. 12 NSS Engelsmondelinge deur WKOD-vakadviseur. Matrieks wat op hierdie dag 
afwesig is, sal ’n onvolledige punt vir Engels vir die jaar ontvang en dus nie ’n 
Matrieksertifikaat kan ontvang nie, weens onvolledige punte. 

Di. 19 Aug. SBL Finansiële Komitee vergader 17:30 

Mev. Alma Hamersma verjaar 

Sa. 23 Aug. Interskole (laerskool en hoërskool) vs. HS Franschoek (tuis) 

 



 Kwartaal 3, Week 6 

Ma. 25 Aug. Eisteddfod te Riversdal 

Mev. Gerda Liebenberg verjaar 

IEC besoek hoërskool 

Di. 26 Aug. Eisteddfod te Riversdal 
Personeelopleiding 

Do. 28 Aug. Musiekkonsert in skoolsaal (Me. Desireé Wentzel) 

Vr. 29 Aug. O.12 Rugby- en Netbaltoernooi te Ceres 

Gr. 4-uitstappie 

 Kwartaal 3, Week 7 

Ma. 1 Sep. Gr. 12-rekordeksamen begin: Lewensoriëntering 

Eisteddfod te Montagu 

Di. 2 Sep. Eisteddfod te Montagu 

Vr. 5 Sep. Gr. 7-uitstappie 

Sa. 6 Sep. Netbal Fast Five-toernooi te Paarl 

 

 
Seënwense! 
 
 

 
S. Prins 

Skoolhoof 

 

 

 

 

 

 
 
 
 
 
 
 
 
 
 
 
 
 
 
 
 
 
 
 
  

“Om dankbaarheid uit te spreek is vriendelik en aangenaam,  

om dankbaarheid uit te voer, is vrygewig en nederig,  

maar om dankbaarheid te LEEF, is om aan die hemel te raak.” 

- - Roger Wolsey, Kissing Fish 


